
ՀՀ կառավարության որոշման նախագծի
Հայաստանի Հանրապետության պաշտպանության նախարարը ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է ներկայացրել ՀՀ պաշտպանության նախարարության ենթակայության տակ գտնվող ՊՈԱԿ-ին և ՓԲԸ-ներին (այսուհետ՝ Ընկերություններ) սեփականության իրավունքով պատկանող տրանսպորտային միջոցները Հայաստանի Հանրապետությանը նվիրատվության իրավունքով փոխանցելու վերաբերյալ Ընկերությունների գրությունները, որոնց համաձայն՝ նախատեսվում է Ընկերություններին սեփականության իրավունքով պատկանող 6 միավոր տրանսպորտային միջոցները (այսուհետ՝ Գույք) նվիրել Հայաստանի Հանրապետությանը։
Հիմք ընդունելով Ընկերությունների գրությունները՝ Կոմիտեի կողմից մշակվել է «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագիծ, համաձայն որի՝ նախատեսվում է ընդունել Գույքի նվիրատվությունը Հայաստանի Հանրապետությանը՝ համաձայն հավելվածի, և Գույքն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել են գույքի արդյունավետ կառավարման, արդյունավետության և գրավչության բարձրացմանն ուղղված մի շարք կատարման ենթակա միջոցառումներ։ Հայաստանի Հանրապետության պաշտպանության նախարարության ենթակայության պետական ոչ առևտրային կազմակերպության և փակ բաժնետիրական ընկերությունների սեփականությունը հանդիսացող 6 միավոր տրանսպորտային միջոցները Հայաստանի Հանրապետությանը նվիրելը բխում է ՀՀ կառավարության 2021-2026թթ. ծրագրի պահանջներից։
«Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

